
िशया पिरभाषा की उत्पत्ित

<"xml encoding="UTF-8?>

अमीरुल मोिमनीन हज़रत अली (अ.) का अनुसरण, आपको दूसरे अस्हाबे पैग़म्बर से सर्वोत्तम व सर्वश्रेष्ठ स्वीकार
करने और आपसे प्यार व स्नेह का अिभव्यक्ित करने वाले मुसलमानों को िशया कहे जाने का इितहास बहुत प्राचीन है

इसका सम्बंध अहदे िरसालत अर्थात इस्लामी ईशदूत के युग से है। िशया व सुन्नी मुहद्देसीन ने पैग़म्बर से जो
हदीसें इस बारे में नक़्ल की हैं उनसे स्पष्ट रूप से यह पता चलता है िक हज़रत अली (अ.) के अनुगामी और चाहने

वालों को स्वंय रसूले इस्लाम ने िशया फ़रमाया है । जलालुद्दीन िसव्ती ने आयत
ان الذن آمنوا و عملوا الصالحات اولئك هم خر البريّة

की व्याख्या में जािबर इब्ने अब्दुल्लाहे अंसारी और अब्दुल्लाह इब्ने अब्बास से पैग़म्बरे अकरम की
िरवायतें नक़्ल की हैं िक आपने हज़रत अली (अ.) की ओर इशारा करके फ़रमायाः यह और उनके िशया महाप्रलय के िदन

सफल होंगे।
والذى نفسى بيده انّ هذا و شيعه هم الفائزون وم القيامة

इब्ने असीर ने हज़रत रसूले इस्लाम (स.) से िरवायत की है िक उन्होंने हज़रत अली (अ.) को सम्बोिधत करके कहाः
سقدّم على اللّه انت و شيعك راضن مرضن، و يقدم عليه عدوّك غضبانا مقمحن

तुम और तुम्हारे िशया महाप्रलय के िदन ईश्वर की सेवा में इस अवस्था में प्रिवष्ठ होगे िक ईश्वर उन से
संतुष्ट वह ईश्वर से संतुष्ट और तुम्हारे शत्रु महाप्रलय के िदन दुख व लज्जा के साथ ईश्वर की बारगाह में

उपस्िथत होंगे।
ऐसी ही िरवायत शबलंजी ने भी अपनी िकताब नूरुल-अबसार में उल्लेख की है।

िसव्ती ने एक और िरवायत इब्ने मुर्दवैह के माध्यम से हज़रत अली (अ.) से नक़्ल की है िक पैग़म्बरे अकरम (स.)
ने हज़रत अली (अ.) से फ़रमायाः इस आयत

انّ الذن آمنوا و عملوا الصالحات اولئك هم خر البريّة
से मुराद तुम और तुम्हारे िशया हैं। मेरे और तुम्हारे वचन का स्थान हौज़े कौसर है जब उम्मतें संख्यान के

िलए लाई जाएंगी और तुम प्रसन्न तथा प्रितष्िठत व सफल होगे।
انت و شيعك و موعدي و موعدكم الحوض اذا جاءك الامم للحساب تدعون غراّ محجّلن

इब्ने हजर, उम्मे सलमा से िरवायत करते हैं िक उम्मे सलमा ने कहाः रसूले अकरम (स.) मेरे पास थे, हज़रत फ़ाितमा
ज़हरा (अ.) और उनके बाद हज़रत अली (अ.) पैग़म्बर की सेवा में आए पैग़म्बर ने हज़रत अली से सम्बोिधत होकर कहाः

يا علي انت و اصحابك في الجنةّ، انت و شيعك في الجنةّ
ख़तीबे ख़्वारज़मी अपनी िकताब अल-मनािक़ब में हज़रत अली इब्ने अबी तािलब (अ.) से िरवायत करते हैं िक जब
रसूले इस्लाम (स.) को मेराज हुई और आप स्वर्ग में प्रिवष्ठ हुए तो वहाँ आपने एक पेड़ देखा िजसे िविभन्न

प्रकार की आभूषणों से सुसज्िजत िकया गया था। पैग़म्बर (स.) ने िजबरईल से प्रश्न िकया िक यह पेड़ िकसके िलए
है िजबरईल ने उत्तर िदयाः आपके चचेरे भाई अली इब्ने अबी तािलब की सम्पत्ित है। जब ईश्वर स्वर्गवािसयों को

स्वर्ग में प्रिवष्ठ करेगा तो अली के िशया को इस पेड़ के िनकट लाया जाएगा और वह लोग इस पेड़ के अलंकार व



श्रंगार से लाभांिवत होंगे उस समय एक नादकर्ता आवाज़ देगा िक यह लोग अली इब्ने अबी तािलब (अ.) के िशया हैं
उन्हों ने संसार में दुखों पर संतोष िकया था अब उसके प्रितफल में उन्हें यह उपहार िदए गए हैं ।

उन्हों ने दूसरे स्थान पर जािबर से िरवायत की है िक हम लोग पैग़म्बर की सेवा में उपस्िथत थे िक इतने में अली
िफर काबे की ओर मुड़ कर (اكم اخىأ) (अ.) प्रिवष्ठ होते हैं पैग़म्बर (स.) ने हम लोगों को सम्बोिधत करके कहाः

फ़रमायाः
ان هذا و شيعه هم الفائزون وم القيامة

ईश्वर की सौगंध यह (अली) और उनके अनुगामी ही महाप्रलय के िदन सफल होने वाले हैं।
अहले सुन्नत की िकताबों में इस बारे में दूसरी िरवायतें भी मौजूद हैं िजनका उल्लेख करना चर्चा के दीर्घ

होने का कारण होगा अतः केवल उल्िलिखत िरवायतें ही हमारे प्रयोजन को िसद्ध करने के िलए पर्याप्त हैं।
उल्िलिखत हदीसों से उत्तम रूप से यह स्पष्ट हो जाता है िक अली (अ.) के चाहने वालों और उनका अनुसरण करने वालों
को सबसे पहले पैग़म्बर अकरम (स.) ने ही िशया कहा है। चूँिक यह पिरभाषा इस्लामी ईशदूत के युग में प्रिसद्ध हो
चुकी थी अतः पैग़म्बर के बाद भी प्रचािरत रही। अतः मसऊदी ने सक़ीफ़ा से सम्बंिधत घटनाओं का उल्लेख करते हुए

िलखा है िक सक़ीफ़ा में अबू बक्र की बैअत का मामला समाप्त होने के बाद इमाम अली (अ.) और आपके कुछ िशया उनके
घर में जमा हो गए।

अमीरूल मोिमनीन हज़रत अली (अ.) जमल के युद्ध के बारे में फ़रमाते हैः जमल वालों ने बसरा में मेरे िशयों पर
आक्रमण कर िदया कुछ को छल कपट से शहीद कर िदया और कुछ उनके साथ मुक़ािबले के िलए उठ खड़े हुए। और अनंततः शहीद

हो गए।
وثبوا على شيعتي، فقلوا طائفة منهم غدراً، و طائفة عضّوا على اسيافهم، فضاربوا بها حتىّ لقوا اللّه صادقن

राफ़ेज़ा की पिरभाषा
िमलल व नहेल और अक़ाएद व तफ़सीर आिद की िकताबों में कभी कभी िशयों की व्यंजना राफ़ेज़ा से की जाती है अतः इस

पिरभाषा के संदर्भ में कुछ महत्वपूर्ण बातों का स्पष्टीकरण आवश्यक है।
िशया की तरह राफ़ेज़ा की पिरभाषा के भी िविभन्न अर्थ हैं ।इमाम शाफ़ेई की िजन पंक्ितयों का वर्णन हमने िकया

है उनमें हज़रत अली (अ.) की श्रेष्ठता के िवश्वास तथा आप और आपके पिरवार से प्यार अिभव्यक्ित के अर्थ में
िशया को ही राफ़ेज़ा कहा गया है। कभी राफ़ेज़ा से मुराद िशया इसना अशरी िलया जाता है जैसा िक अश्अरी ने

राफ़ेज़ा को इमािमया का समानार्थ बताया है और उसकी व्याख्या करते हुए कहा है िक राफ़ेज़ा का मतलब अली (अ.)
की िख़लाफ़त पर नस (अर्थात ईश्वर के आदेशानुसार पैग़म्बर द्वारा आपको किथत एंव िलिखत रूप से िख़लाफ़त के

िलए िनयुक्त िकया जाना) का िवश्वासी होना है।
अब्दुल क़ािहर बग़दादी ने एक क़दम आगे बढ़ाते हुए ग़ािलयों को भी रािफ़ज़ीयों का एक समुदाय बताया है।

वास्तव में अब्दुल क़ािहर ने िशया के स्थान पर राफ़ेज़ा, शब्द का ही उपयोग िकया है और उनके तीन गुट, ग़ुलाते
कीसािनया, इमािमया और ज़ैिदया बयाना िकए हैं ।

कुछ हदीसों और इितहािसक स्रोंतों से यह पता चलता है िक बनी उमय्या के युग में अहलेबैत के शत्रु, िशयों के
प्रित अपनी शत्रुता व दुशमनी के अिभव्यक्ित के िलए उन्हें रािफ़ज़ी कहा करते थे और रािफ़ज़ी होने को क्षमा

न करने योग्य अर्थात अक्षम्य अपराध मानते थे उनकी दृष्िट में जो रािफ़ज़ी हो वह मृत्युदण्ड का पात्र था। एक
हदीस के अनुसार अबू बसीर ने इमाम मुहम्मद बािक़र अलैिहस्सलाम से कहाः मेरी जान आप पर क़ुरबान, हमें ऐसा नाम



और उपािध दे िदया गया है िजस उपािध द्वारा शासक हमारा ख़ून बहाने और सम्पत्ित नष्टकरने तथा हमें दुख एंव
यातनाएं देने को वैध समझते हैं इमाम ने प्रश्न िकया िक वह उपािध िकया है? अबू बसीर ने उत्तर िदयाः हमें

रािफ़ज़ी कहते हैं। इमाम ने अबू बसीर को सांत्वना देते हुए कहाः िफ़रऔन के सत्तर सैिनक िफ़रऔन को छोड़ कर
जनाब मूसा (अ.) के साथ हो गए मूसा (अ.) की क़ौम में से कोई व्यक्ित भी उन सत्तर लोग की तरह हारून से प्यार नहीं

करता था और इन लोगों को मूसा (अ.) की क़ौम में रािफ़ज़ी कहा जाता था।
इस िरवायत से कुछ पिरणाम प्राप्त होते हैं :

1. उस युग में भी िशयों को रािफ़ज़ी कहा जाता था।
2. सामान्य रूप से अमवी शासक ही रािफ़ज़ी कहा करते थे और उसका उद्देश्य इसी बहाने िशयों पर अत्याचार करना

था।
3. िशयों को रािफ़ज़ी कहने का कारण यह था िक िशया हज़रत अली (अ.) से प्यार अिभव्यक्ित करते थे आपकी प्रमुखता
व श्रेष्ठता का उल्लेख करते और आपको दूसरों से सर्वोत्तम व सर्वश्रेष्ठ स्वीकार करते थे हालांिक अमवी शासक

की दृष्िट में हज़रत अली (अ.) से प्यार का अिभव्यक्ित और आपकी प्रमुखता व श्रेष्ठता का उल्लेख, अपराध था।
4. यद्धिप अहलेबैत (अ.) के शत्रुओं और िशयों के िवरोिधयों की दृष्िट में रािफ़ज़ी होना नापसंदीदा और

िनंदनीय था परन्तु अइम्मा-ए-अहलेबैत (अ.) की दृष्िट में यही नाम पसंदीदा और प्रसंशनीय है।
उल्िलिखत िरवायत के दृष्िटगत िशयों को रािफ़ज़ी कहे जाने का कारण और रािफ़ज़ी कहने का आरम्भ िकस ने िकया,

जैसे प्रश्नों में शंका व्यक्त की गई है इसिलए िक कुछ इितहासकारों के अनुसार जब ज़ैद इब्ने अली इब्ने हुसैन
(अ.) ने कूफ़ा में आंदोलन िकया तो आरम्भ में कूफ़े के लोगों ने उनकी भक्ित प्रितज्ञा कर ली परन्तु िफर भक्ित

प्रितज्ञा करने वालों ने पहले दो ख़लीफ़ाओं के बारे में जनाबे ज़ैद का दृष्िटकोण पता करना चाहा तो जनाबे
ज़ैद ने उपकार के साथ पहले दो ख़लीफ़ाओं का वर्णन िकया और उनसे बराअत अर्थात क्रुद्धता दूरी का अिभव्यक्ित

नहीं िकया अतः कूफ़ेवािसयों ने ज़ैद का साथ छोड़ िदया और भक्ित प्रितज्ञा का पालन नहीं िकया तो ज़ैद ने
उन्हें राफ़ेज़ा कहा।

उपरोक्त िरवायत के अनुसार रािफ़ज़ी की पिरभाषा, ज़ैद के आंदोलन से पहले भी प्रिसद्िध पा चुकी थी और अमवी
शासक उसे िशयों के िलए उपयोग करते थे।

इितहािसक स्रोंतों व सूचनाओं में मनन िचंतन व िवचार िवमर्श से यह पिरणाम िनकलता है िक रािफ़ज़ी इससे पहले
िक धार्िमक पिरभाषा हो राजनीितक पिरभाषा है और िजसका अर्थ शासक या शासन प्रणाली का िवरोध करने वाले लोग

होते हैं चाहे उस शासन की नींव सत्य पर हो या असत्य पर। अतः जमल के युद्ध के बाद मुआिवया ने अम्र इब्ने आस के
नाम एक पत्र िलखा िजसमें हज़रत अली (अ.) के िवरूद्ध िवद्रोह करने वालों को मुआिवया ने राफ़ेज़ा कहा है।

قد سقط الينا مروان بن الحكم في رافضة اهل البصرة
इस आधार पर चूँिक िशया सदैव बनी उमय्या के अत्याचारी शासनों के िवरूद्ध धर्मयुद्ध में व्यस्त रहे अतः

उन्हें रािफ़ज़ी कहा गया और िफर जब इस बहाने से िशयों को कुचलने का मार्ग समतल हो गया तो उसे धार्िमक रंग दे
िदया गया और रफ़्ज़ को खुल्फ़ा के बारे में िशया िवश्वास से जोड़ िदया गया। इितहािसक दृष्िट से ज़ैद इब्ने
अली की कहानी अगर सही हो तब भी दूसरे सक्ष्यों व प्रमाणों की रौशनी में सम्भवतः यही पिरणाम िनकाला जा सकता

है िक इन पिरस्िथितयों में ऐसा प्रश्न करना और भक्ित प्रितज्ञा करने वालों का साथ छोड़ देना, वास्तव में
अमिवयों का षड़यंत्र था तािक ज़ैद इब्ने अली के आंदोलन को पराजय का मुँह देखना पड़े।



िशया समुदाय
िमलल व नहेल की िकताबों में िशया समुदाय के बहुत से संप्रदाय बयान िकए जाते हैं जैसा िक अश्अरी ने िशयों को
पहले तीन गुटों ग़ािलया, राफ़ेज़ा और ज़ैिदया पर िवभािजत करने के बाद ग़ािलयों के 15, रािफ़ज़ीयों के 24

और ज़ैिदयों के छः समुदाय बयान िकए हैं। िमलल व नहेल के दूसरे लेखकों ने भी िशयों के अनेक संप्रदायों का
उल्लेख िकया है परन्तु िनम्निलिखत प्वाइंट्स पर मनन िचंतन करने से इन कथनों का असत्य होना स्पष्ट हो जाता

है ।
1. ग़ािलयों को िशया कहना स्वीकार योग्य नहीं है इसिलए िक ग़ाली अहले अहलेबैत (अ.) के ईश्वरत्व या

प्रितपालन व पालनक्िरया के स्वीकारकर्ता हैं और ऐसा िवश्वास नास्ितकता व अनेकेश्वरवाद का कारण है इसी िलए
अइम्मा-ए-मासूमीन (अ.) ने ग़ुलू अर्थात सीमोल्लंघन करने वालों को कािफ़र कहा है और कठोरता के साथ उनसे

अिभव्यक्ित दूरी व क्रुद्धता का अिभव्यक्ित िकया है। िशया िवद्धान भी ग़ुलात को कािफ़र कहते हैं और उन्हें
इस्लाम से ख़ािरज समुदाय बताते हैं। इस बारे में शेख़ मुफ़ीद (र.ह.) फ़रमाते हैः

ग़ुलात इस्लाम का लबादा ओढ़े ऐसे लोगों का गुट है जो अमीरुल मोिमनीन (अ.) और दूसरे अइम्मा-ए-ताहेरीन (अ.) के
ईश्वरत्व या ईशदौत्य के स्वीकारकर्ता है अइम्मा-ए-मासूमीन (अ.) ने उन्हें कािफ़र और इस्लाम से ख़ािरज

बताया है।
िमलल व नहेल के कुछ लेखकों ने इस ओर ध्यान िदया है और ग़ुलात के संप्रदायों को अलग अध्याय में "इस्लाम से

सम्बंिधत समुदाय" के अंतर्गत वर्णन िकया है अतः बग़दादी और इसफराइनी ने ऐसा ही िकया है ।
2. िकसी भी धर्म से खंिडत होने का आधार उस धर्म के मौिलक िसद्धांत व अक़ाएद होते हैं चूँिक तशय्यो का सबसे

महत्वपूर्ण और मौिलक िसद्धांत जो उसे दूसरे समुदायों पर श्रेष्ठता प्रदान करता है और उसे उनसे अलग करता है
और िजसे िशया समुदाय की प्रधानता के रूप में देखा जाता है वह इमामत है। अतः इमामत को ही िवभाजन और अलग

समुदाय होने का आधार होना चािहए, दूसरे िसद्धांतों में मतभेद को िशया समुदाय की पहचान का आधार नहीं बनाना
चािहए इस आधार पर हेशािमयः, यूनेसीयः, नोमािनयः आिद संप्रदायों को िशया संप्रदायों के अंतर्गत वर्णन करना

(जैसा िक िमलल व नहेल की कुछ िकताबों में वर्िणत है) सही नहीं है।
3. इमामत के मुद्दे के कारण आस्ितत्व में आने वाले अनेक व िविभन्न समुदाय िजनका उल्लेख िमलल व नहेल की

िकताबों में िकया गया है, समाप्त हो चुके हैं और उनकी जीवन अविध बहुत कम थी और आज उन्हें केवल इितहास के
पृष्ठों में मौजूद संप्रदायों के रूप में ही देखा जा सकता है। उदाहरण स्वरूप िमलल व नहेल और इितहास की

िकताबों में इमाम हसन असकरी (अ.) की शहादत के बाद िशयों के चौदह गुटों का वर्णन मौजूद है, इन संप्रदायों में
से आज िकसी समुदाय का नाम व िनशान तक मौजूद नहीं है। अगर यह मान िलया जाए िक यह समुदाय वास्तव में रहे भी

होंगे तो आज तथािप पूर्ण रूप से समाप्त हो चुके हैं। िमलल व नहेल की िकताबों में वर्िणत िशया संप्रदायों की
ओर इशारा करने के बाद प्रिसद्ध गवेषक शेख़ तूसी (र.ह) फ़रमाते हैः

यह वह मतभेद हैं जो िशयों के बारे में बयान िकए गए हैं परन्तु इनमें से अिधकांश मतभेद ऐसे हैं िजनका
िवश्वासपात्र िकताबों में उल्लेख नहीं है और इनमें से कुछ समुदाय जैसे ग़ुलात और बातेनीयः गुट, इस्लाम से

ख़ािरज हैं।
अल्लामा तबातबाई (र.ह) भी कीसािनयः, ज़ैिदयः, इस्मािलयः, फ़तिहयः और वाक़ेफ़ीयः जैसे संप्रदायों का उल्लेख
करने के बाद फ़रमाते हैः आठवें इमाम (अ.) के बाद से बारहवें इमाम तक जो अिधकांश िशयों के िनकट महदी-ए-मौऊद



हैं, िशयों में कोई उल्लेखनीय िवभाजन नहीं हुआ और न कोई समुदाय आस्ितत्व में आया अगर समुदाय के रूप में कोई
िवभाजन हुआ भी तो वह अिधक िदनों तक बाक़ी न रह सका और स्वंय दम तोड़ गया जैसे िक इमाम अली तक़ी (अ.) के पुत्र
जाफ़र ने अपने भाई इमाम हसन असकरी (अ.) की शहादत के बाद इमामत का दावा िकया और कुछ लोग उनके िगर्द जमा हो गए
परन्तु कुछ ही िदनों के बाद िछन्न िभन्न हो गए और जाफ़रे कज़्ज़ाब ने भी अपने दावे पर हठ से काम नहीं िलया।
इसी प्रकार िशया िवद्वानों व बुद्िधजीिवयों के मध्य ज्ञानात्मक और धर्मशास्त्र से सम्बंिधत समस्याएं तथा

दूसरे मतभेद पाए जाते हैं परन्तु इन मतभेदों को धर्म के िवभाजन या समुदाय बनने के रूप में नही देखना चािहए।
उल्िलिखत बातों के दृष्िटगत कहा जा सकता है िक िशयों के महत्वपूर्ण समुदाय जो जीिवत हैं और हमारे युग में

भी िजनके मानने वाले मौजूद हैं, वह केवल तीन समुदाय हैः
1.इसना अशरी (इमािमया) 2.ज़ैिदया 3.इस्मािलया। परन्तु इमामत के नाम पर आस्ितत्व में आने वाले कीसािनयः,
नाऊिसयः, फ़तिहयः और वाक़ेफ़ीयः जैसे समुदाय संपूर्ण रूप से समाप्त हो चुके हैं और वर्तमान युग में उनका

नाम व िनशान भी बाक़ी नहीं है।
उल्िलिखत तीनों िशया समुदाय अमीरुल मोिमनीन हज़रत अली (अ.), इमाम हसन (अ.) और इमाम हुसैन (अ.) की इमामत पर

सहमत हैं और उन्हें मासूम अर्थात िनर्दोष इमाम और ईश्वर व पैग़म्बर की ओर से िनर्वािचत मानते हैं। परन्तु
ज़ैिदयः समुदाय, इमाम हुसैन (अ.) के बाद हसन इब्ने हसन (हसने मुसन्ना) और उनके बाद ज़ैद इब्ने अली (अ.) की

इमामत का स्वीकारकर्ता है और इमाम ज़ैनुल आबेदीन (अ.) व बाक़ी अइम्मा-ए-मासूमीन (अ.) की इमामत को स्वीकार
नहीं करता। इसी प्रकार इस्मािलयः समुदाय भी इमाम जाफ़र सािदक़ (अ.) के बाद इमाम मूसा कािज़म (अ.) और आपके बाद

दूसरे अइम्मा (अ.) की इमामत का िवश्वासी नहीं है।
हमारी िकताब का िवषय िशया इसना अशरी समुदाय है जो समस्त बारह इमामों की इमामत को स्वीकार करता है


